
Mae Llywodraeth Cymru yn gwario 

rhyw £15 biliwn bob blwyddyn ar 

wasanaethau ar gyfer y cyhoedd. 

Jane Hutt yw’r Gweinidog Cyllid, 

ac ar 2 Hydref, cyhoeddodd y 

Gyllideb. Mae’r Gyllideb yn dweud 

sut mae Llywodraeth Cymru yn 

bwriadu gwario’r £15 biliwn yma yn 

ystod y flwyddyn rhwng 1 Ebrill 

2013 a 31 Mawrth 2014, er mwyn 

cyflawni’r addewidion yn y Rhaglen 

Lywodraethu.  

Helpu i greu mwy o swyddi a hybu 

economi Cymru sy’n cael y prif sylw 

yn 2013-14. Mae Llywodraeth Cymru 

yn rhoi £175 miliwn yn ychwanegol 

ar gyfer y gwaith yma yn ystod y 

ddwy flynedd nesaf. Mae’n bwriadu 

defnyddio’r arian i wella ysgolion, 

ysbytai, tai a ffyrdd a gwneud 

defnydd mwy effeithiol o ynni. 

Mae gan Gymru ei Llywodraeth ei hun, sy’n gwneud polisïau a chyfreithiau ar gyfer ein gwlad. Pan ddaeth Llywodraeth Cymru yn gyfrifol am wneud hyn, gwnaeth lawer o addewidion am y ffordd y byddai’n gwella bywydau pobl. Mae’r addewidion yma i’w gweld mewn ‘Rhaglen Lywodraethu’.  Mae’n disgrifio cynlluniau Llywodraeth Cymru i helpu pobl i gael bywyd da drwy wneud yn 

siŵr eu bod nhw’n ddiogel, eu bod nhw’n cael addysg dda, eu bod nhw’n byw mewn amgylchedd braf, eu bod nhw’n gallu cael swydd neu hyfforddiant a’u bod nhw’n cael gofal iechyd.

Mae Llywodraeth Cymru yn gwneud penderfyniadau am lawer o bethau er mwyn gwneud hyn: pethau fel addysg, iechyd, trafnidiaeth, tai a’r amgylchedd.

Sut mae Llywodraeth Cymru yn gwario’r arian?

Beth yw pwrpas Llywodraeth Cymru?

Mae Llywodraeth Cymru yn rhoi £74 miliwn 

dros 3 blynedd i’r rhaglen ‘Dechrau’n Deg’ 

fel bod dwywaith yn fwy o blant yn gallu 

cael gofal plant a gwasanaethau ymwelwyr 

iechyd am ddim. Mae hyn yn rhoi’r cychwyn 

gorau mewn bywyd i blant.  

Ydych chi’n gwybod?

Dyma sut mae Llywodraeth Cymru yn bwriadu gwario 
ei chyllideb:

Iechyd, Gwasanaethau Cymdeithasol a Phlant      £6.3 biliwn
Rydyn ni’n gwario’r arian yma er mwyn ceisio cadw pobl yn iach, a gofalu  
amdanyn nhw pan fydd arnyn nhw angen help. 

Mae hyn yn cynnwys arian er mwyn:

• Talu am feddygon, deintyddion a nyrsys 
• Gwella ysbytai 
• Helpu teuluoedd sydd â phlant ifanc 
• Rhoi gwasanaethau gofal i blant a’r henoed 
 

Mae bron i £500 miliwn yn cael ei 
wario ar golegau Addysg Bellach yng 
Nghymru bob blwyddyn.

Ydych chi’n gwybod?

Addysg a Sgiliau                                                     £1.8 biliwn
Rydyn ni’n gwario’r arian yma er mwyn helpu pobl i ddysgu a chyflawni cymaint ag 
y gallan nhw.  Mae hyn yn cynnwys arian er mwyn:

• Darparu Lwfans Cynhaliaeth Addysg 
• Adeiladu a chynnal a chadw ysgolion 
• Rhoi arian i ysgolion ar gyfer pethau fel gwisg  

ysgol, llaeth mewn ysgolion, trydan, nwy,  
glanhau ac ati.

• Rhedeg colegau a phrifysgolion a helpu pobl ifanc  
Cymru i fynd i’r coleg neu’r brifysgol i astudio 

• Annog pobl i ddefnyddio’r iaith Gymraeg 
• Gwella sgiliau pobl ifanc fel eu bod nhw’n gallu cael swydd, gan gynnwys 

Iechyd, Gwasanaethau Cymdeithasol a Phlant 

Addysg a Sgiliau

Busnes, Menter, Technoleg a Gwyddoniaeth

Llywodraeth Leol a Chymunedau 

Yr Amgylchedd a Datblygu Cynaliadwy

Tai, Adfywio a Threftadaeth

Gwasanaethau Canolog a Gweinyddu

Bydd mwy na £400 miliwn yn cael ei 

fuddsoddi mewn llawer o wahanol gynlluniau 

yng Nghymru yn ystod y 3 blynedd nesaf, 

fel bod pob un ohonon ni’n gallu cysylltu 

â gwasanaeth band eang cyflym erbyn 

diwedd 2015.        

Rydyn ni’n buddsoddi bron i £12 miliwn 
er mwyn gwneud ein ffyrdd yn fwy 
diogel yn 2013-14.  

Ydych chi’n gwybod?

Ydych chi’n gwybod?

Busnes, Menter, Technoleg a Gwyddoniaeth  £274 miliwn

Llywodraeth Leol, Cymunedau a Thrafnidiaeth      £5.1 biliwn

Rydyn ni’n gwario’r arian yma er mwyn creu’r amodau gorau ar gyfer 
cwmnïau, fel eu bod nhw’n gallu llwyddo a  
chreu mwy o swyddi ar gyfer pobl.  Mae hyn yn  
cynnwys arian er mwyn:
• Helpu busnesau i dyfu  
• Creu swyddi yng Nghymru 
• Denu swyddi newydd i Gymru
• Gwella twristiaeth, technoleg gwybodaeth a  

gwasanaethau band eang
• Helpu cymunedau gwledig 

Rydyn ni’n gwario’r arian yma er mwyn rhoi adnoddau i gynghorau lleol, fel eu bod nhw’n 
gallu darparu’r gwasanaethau y mae pobl Cymru yn haeddu eu cael, a gwneud y llefydd 
rydyn ni’n byw ynddyn nhw’n brafiach ac yn fwy diogel. 

Mae hyn yn cynnwys arian er mwyn:

• Gwella ffyrdd a rheilffyrdd
• Talu am wasanaethau’r cyngor, gan gynnwys  

ysgolion a’r gwasanaethau cymdeithasol 
• Helpu’r gwasanaethau Tân ac Achub 

Rydyn ni’n buddsoddi mwy na 

£140 miliwn er mwyn helpu i ddiogelu 

cartrefi Cymru rhag llifogydd ac erydu 

arfordirol rhwng 2011-12 a 2015-16.

Rydyn ni’n rhoi £3.5 miliwn bob 
blwyddyn fel bod plant Cymru i 
gyd yn gallu mynd i nofio am ddim.  

Ydych chi’n gwybod?

Ydych chi’n gwybod?

Yr Amgylchedd a Datblygu Cynaliadwy       £327 miliwn

Tai, Adfywio a Threftadaeth                            £556 biliwn

Rydyn ni’n gwario’r arian yma i wneud yn siŵr ein bod 
ni’n gwneud y defnydd gorau o adnoddau naturiol 
Cymru. Mae pob un o’n penderfyniadau yn helpu 
i greu gwell dyfodol i’n plant, ac i blant ein plant – 
nid dim ond i ni. Mae hyn yn cynnwys arian er mwyn:

• Defnyddio ynni a dŵr yn well  
• Ailgylchu mwy o sbwriel a gwastraff  
• Gofalu am ein Parciau Cenedlaethol  

Rydyn ni’n gwario’r arian yma er mwyn helpu pobl i fyw mewn 
tai diogel ac mewn cymunedau diogel, a gwneud yn siŵr fod  
treftadaeth Cymru a’r iaith Gymraeg yn para’n fyw.  
Mae hyn yn cynnwys arian er mwyn:

• Gwneud yn siŵr fod gan bawb rywle addas i fyw 
• Annog pawb i wneud mwy o ymarfer corff
• Cynnal a chadw cestyll ac adeiladau hanesyddol 

• Rhoi cyfle i bawb fynd i mewn i amgueddfa am ddim yng Nghymru

Rydyn ni’n buddsoddi £1.5 miliwn yn 

2013-14 er mwyn gwella safleoedd 

Sipsiwn a Theithwyr, fel bod gan 

gymunedau Sipsiwn a Theithwyr yng 

Nghymru rywle i fyw. 

Ydych chi’n gwybod?

Gwasanaethau Canolog a Gweinyddu                   £349 miliwn
Dyma’r arian sy’n cael ei ddefnyddio i redeg Llywodraeth Cymru. Mae’n cynnwys 
arian i dalu costau staff, i dalu am wasanaethau technoleg gwybodaeth, ac i dalu 
am adeiladau Llywodraeth Cymru.  

Mae hyn yn cynnwys arian er mwyn:

• Helpu pobl sydd efallai’n cael eu trin yn annheg  
• Annog Cymru i fod yn Genedl Masnach Deg 
• Gwneud yn siŵr fod pawb yn gallu defnyddio  

technoleg ddigidol, fel y rhyngrwyd 

Mae pob punt rydyn ni’n ei gwario yn gallu 
effeithio ar eich bywyd.

Os ydych chi eisiau gwybod mwy am y ffordd rydyn ni’n gwario’r arian 
yma, ewch i’n gwefan yn 

www.cymru.gov.uk. 
Cewch lawer mwy o fanylion am hyn ar y wefan. 

